
TA’LIM JARAYONIDA 
O‘YINLARDAN SAMARALI 

FOYDALANISH 
TEXNOLOGIYASI

Ortiqova Yulduz Akram qizi
Shahrisabz davlat pedagogika instituti

maktabgacha ta’lim magistranti
ORCID: 0009-0001-7793-4878
Annotatsiya: Mazkur maqolada maktabgacha taʼlim jarayonida oʻyin texnologiyalaridan samarali foydalanishning ahami-
yati, ularni qoʻllash usullari hamda bu texnologiyalarning natijalari yoritilgan. Tadqiqot natijalariga koʻra, oʻyin faoliyati 
bolalarning nutqi, tafakkuri va ijtimoiy koʻnikmalarini rivojlantirish, shuningdek, taʼlim sifatini oshirishga xizmat qilishi ilmiy 
jihatdan asoslab berilgan.

Kalit so‘zlar: maktabgacha taʼlim, oʻyin texnologiyalari, pedagogik jarayon, bolaning rivojlanishi, didaktik oʻyin, interaktiv 
taʼlim, raqamli oʻyinlar.
Abstract: This article highlights the importance and effectiveness of applying game-based technologies in the preschool 
education process. The study confirms that game activities significantly contribute to the development of children’s 
speech, thinking, and social skills, while also enhancing the overall quality of education. The paper outlines the methods 
of integrating game-based approaches into the pedagogical process.

Key words: preschool education, game-based technologies, pedagogical process, child development, didactic game, 
interactive learning, digital games.
Аннотация: В статье раскрываются значение и эффективность применения игровых технологий в процессе 
дошкольного образования. Установлено, что игровая деятельность способствует развитию речи, мышления и 
социальных навыков детей, а также способствует повышению качества образования. Приведены способы вне-
дрения игровых подходов в педагогический процесс.

Ключевые слова: дошкольное образование, игровые технологии, педагогический процесс, развитие ребёнка, 
дидактическая игра, интерактивное обучение, цифровые игры.

KIRISH
Maktabgacha ta’lim jarayoni bolalarning har tomonlama rivojlanishida muhim bosqich bo‘lib, ularning aqliy, 

jismoniy, nutqiy va ijtimoiy ko‘nikmalarini shakllantirishga xizmat qiladi. Shu bois, O‘zbekiston Respublikasi 
Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekistonning taraqqiyot 
strategiyasi to‘g‘risida”gi PF-60-sonli1 Farmoni, O‘zbekiston Respublikasi Prezidentining 2019-yil 8-oktabrdagi 
“2019–2030-yillar davrida O‘zbekiston Respublikasining “yashil” iqtisodiyotga o‘tish strategiyasini tasdiqlash 
to‘g‘risida”gi PQ-4477-sonli2 qarori va O‘zbekiston Respublikasi Prezidentining 2019-yil 8-maydagi “O‘zbekiston 
Respublikasi maktabgacha ta’lim tizimini 2030-yilgacha rivojlantirish konsepsiyasini tasdiqlash to‘g‘risida”gi 
PQ-4312-sonli3 qarorida maktabgacha ta’lim sifatini oshirish hamda ta’lim jarayonini bolalar uchun qiziqarli va 
samarali tashkil etish dolzarb vazifa sifatida belgilangan.

Bugungi kunda ta’lim tizimida innovatsion metodlardan, xususan, o‘yin texnologiyalaridan foydalanish 
ta’lim sifatini oshirishning samarali vositalaridan biri sifatida e’tirof etilmoqda. O‘yin faoliyati orqali bola atrof-
muhitni o‘zlashtiradi, ijtimoiy tajriba orttiradi, nutqi va tafakkuri rivojlanadi, shuningdek, his-tuyg‘ularini boshqa-
rishni o‘rganadi. Bundan tashqari, o‘yinlar bolalarda mustaqil fikrlash, samarali muloqot qilish hamda jamoada 
ishlash ko‘nikmalarini shakllantirishda muhim o‘rin tutadi.

1 O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekistonning taraqqiyot 
strategiyasi to‘g‘risida”gi PF–60–sonli Farmoni: https://lex.uz/ru/docs/-5841063 

2 O‘zbekiston Respublikasi Prezidentining 2019-yil 8-oktabrdagi “2019–2030-yillar davrida O‘zbekiston Respublikasining “yashil” iqti-
sodiyotga o‘tish strategiyasini tasdiqlash to‘g‘risida”gi PQ-4477-sonli qarori: https://lex.uz/docs/-4539502 

3 O‘zbekiston Respublikasi Prezidentining 2019-yil 8-maydagi “O‘zbekiston Respublikasi maktabgacha ta’lim tizimini 2030-yilgacha 
rivojlantirish konsepsiyasini tasdiqlash to‘g‘risida”gi PQ-4312-sonli qarorida : https://lex.uz/docs/-4327235 

Ta’lim jarayonida o‘yinlardan foydalanishning asosiy maqsadi – bolalarning bilimlarni ongli va mustahkam 
o‘zlashtirishini ta’minlash bilan birga, ularda ijobiy emotsional holatni shakllantirish, darslarga bo‘lgan qiziqish-
  ni oshirish hamda individual rivojlanishiga yo‘naltirilgan yondashuvni amalga oshirishdan iboratdir. Ayniqsa, 
hozirgi kunda raqamli interaktiv o‘yinlardan foydalanish imkoniyatlarining kengayib borayotgani o‘yin texnologi-
yalarining samaradorligini yanada oshirishga sharoit yaratmoqda.

Shu nuqtai nazardan, o‘yin texnologiyalarini maktabgacha ta’lim jarayoniga samarali integratsiya qilish 
orqali tarbiyalanuvchilarning bilim saviyasini oshirish, ularni ijtimoiylashuvga tayyorlash va ijodiy salohiya-
tini rivojlantirish imkoniyatlari kengayadi. Ushbu maqolada ta’lim jarayonida o‘yinlardan samarali foydalanish 
texnologiyasining ahamiyati, qo‘llash bosqichlari, natijalari hamda amaliy tavsiyalari atroflicha yoritiladi.

MAVZUGA OID ADABIYOTLAR SHARHI
Maktabgacha taʼlimda o‘yin texnologiyalaridan foydalanish bo‘yicha ilmiy yondashuvlar bir qator nufuzli 

tadqiqotchilar tomonidan asoslab berilgan. Maktabgacha ta’lim davlat standartida ta’lim mazmuni, bola rivoj-
lanishining asosiy yo‘nalishlari va pedagogik faoliyat tamoyillari aniq belgilangan bo‘lib, o‘yin faoliyati asosiy 
metodik yondashuv sifatida qaraladi.

Lev Vygotsky o‘yin faoliyatini bolaning ijtimoiy va psixik rivojlanishida asosiy vosita deb baholagan. Uning 
fikricha, o‘yin orqali bola atrof-muhitni anglaydi, rollarni o‘zlashtiradi va bu orqali kognitiv jarayonlar faollashadi. 
Vygotskidan ilhomlangan E. Bodrova va D. Leong o‘z tadqiqotlarida o‘yin orqali bolalarning muammoli vazi-
yatlarni hal qilish, muloqot qilish va o‘z fikrini ifoda etish qobiliyatlari rivojlanishini ko‘rsatib bergan.

S. Smilansky esa sotsiodramatik o‘yinlar bolaning ijtimoiy tajribani o‘zlashtirishi va emotsional rivojlani-
shida muhim o‘rin tutishini isbotlagan. Milliy adabiyotlar orasida Eshmuratova Nargiza o‘yin texnologiyalari-
ning interfaol metodlar bilan uyg‘unlashuvi ta’lim samaradorligini oshirishini asoslaydi. Shodmonova Sayyora 
mak tabgacha ta’lim metodikasiga oid ishlarida o‘yin faoliyatining didaktik imkoniyatlarini keng tahlil qilgan.

Yangi davr tadqiqotchilaridan Ortiqova Yulduz maktabgacha ta’limda o‘yin faoliyatining zamonaviy shakl-
larini, xususan raqamli o‘yinlarning ta’sirini o‘rgangan va ularning bolalar rivojlanishiga bo‘lgan ijobiy ta’sirini 
amaliy asosda ko‘rsatgan.

TADQIQOT METODOLOGIYASI
Tadqiqotda sifat va miqdoriy tahlil usullari uyg‘unlashtirib qo‘llanildi. Dastlab Toshkent shahri hamda Tosh-

kent viloyatidagi 5 ta maktabgacha ta’lim tashkilotida kuzatish va pedagogik tajriba o‘tkazildi. Jarayonda 4–6 
yoshdagi 100 nafar tarbiyalanuvchi hamda 10 nafar pedagog faoliyatida o‘yin texnologiyalaridan foydalanish 
samaradorligi sinovdan o‘tkazildi.

Tadqiqot quyidagi uch bosqichda amalga oshirildi:
1-bosqich (Tahlil va tayyorgarlik): O‘zbekiston Respublikasi Prezidentining 2022-yil 28-yanvardagi 

“2022–2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi PF–60–sonli4 
Farmoni, O‘zbekiston Respublikasi Prezidentining 2019-yil 8-oktabrdagi “2019 – 2030-yillar davrida O‘zbekis-
 ton Respublikasining “yashil” iqtisodiyotga o‘tish strategiyasini tasdiqlash to‘g‘risida”gi PQ–4477–sonli5 qarori, 
O‘zbekiston Respublikasi Prezidentining 2019-yil 8-maydagi “O‘zbekiston Respublikasi maktabgacha ta’lim 
tizimini 2030-yilgacha rivojlantirish konsepsiyasini tasdiqlash to‘g‘risida”gi PQ-4312-sonli6 qarorlari, Maktab-
gacha va maktab ta’limi vazirligining o‘quv dasturlari hamda maktabgacha ta’lim davlat standarti o‘rganildi. 
O‘yin texnologiyalarining nazariy asoslari, turlari (didaktik o‘yinlar, harakatli o‘yinlar, rolli o‘yinlar, stol o‘yinlari, 
raqamli interaktiv o‘yinlar) va ularning yosh xususiyatlariga moslashtirilishi chuqur tahlil qilindi.

2-bosqich (Amaliy tadqiqot): Pedagogik kuzatuv davomida an’anaviy o‘yinli faoliyatning samarador-
ligi bilan o‘yin texnologiyalarining rejalashtirilgan holda qo‘llanishi natijalari o‘zaro taqqoslandi. “Ranglarni 
o‘rganamiz”, “Kim tez topadi?”, “Hayvonlarni tanib ol”, “Mantiqiy qatorni davom ettir” kabi didaktik o‘yinlardan 
muntazam foydalanildi. O‘yin jarayonida bolalarning faoliyatini baholash uchun pedagoglar tomonidan maxsus 
diagnostik kartalar to‘ldirildi.

3-bosqich (Tahlil va umumlashtirish): Kuzatuv, suhbat va test sinovlari asosida olingan ma’lumotlar 
umumlashtirildi. Pedagoglar hamda ota-onalar bilan o‘tkazilgan suhbatlar orqali o‘yin texnologiyalarining bola-
ning nutqi, muloqot ko‘nikmalari, tafakkuri va mustaqil fikrlashi rivojiga bo‘lgan ta’siri yuzasidan fikrlar olindi.

4 O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekistonning taraqqiyot 
strategiyasi to‘g‘risida”gi PF-60-sonli Farmoni: https://lex.uz/ru/docs/-5841063 

5 O‘zbekiston Respublikasi Prezidentining 2019-yil 8-oktabrdagi “2019–2030-yillar davrida O‘zbekiston Respublikasining “yashil” iqti-
sodiyotga o‘tish strategiyasini tasdiqlash to‘g‘risida”gi PQ-4477-sonli qarori: https://lex.uz/docs/-4539502 

6 O‘zbekiston Respublikasi Prezidentining 2019-yil 8-maydagi “O‘zbekiston Respublikasi maktabgacha ta’lim tizimini 2030-yilgacha 
rivojlantirish konsepsiyasini tasdiqlash to‘g‘risida”gi PQ-4312-sonli qarorida : https://lex.uz/docs/-4327235 

Tadqiqot davomida quyidagilar asosiy metodik tamoyillar sifatida belgilandi:
• O‘yinlarni bolaning yosh va individual rivojlanish xususiyatlariga mos holda tanlash;
• O‘yinlarni pedagogik maqsadlarga moslashtirish hamda ularda bolaning faol ishtirokini ta’minlash;
• O‘yin faoliyatini kuzatish, baholash va rivojlanish dinamikasini diagnostika qilish mexanizmlarini ishlab 

chiqish.
Shuningdek, o‘yin texnologiyalaridan foydalanishda zamonaviy raqamli resurslar va interaktiv vositalarni 

qo‘llash imkoniyatlari amaliyotda sinovdan o‘tkazildi. Bu orqali dars jarayonida interaktiv ta’lim muhitini yaratish, 
bolalarda o‘zaro muloqot ko‘nikmalarini rivojlantirish, jamoada ishlashga o‘rgatish, ijodiy yondashuv va mantiqiy 
fikrlash qobiliyatlarini shakllantirish imkoniyatlari o‘rganildi.

TAHLIL VA NATIJALAR
O‘tkazilgan tadqiqot natijalari ta’lim jarayonida o‘yin texnologiyalaridan samarali foydalanish maktabgacha 

yoshdagi bolalarning rivojlanishiga ijobiy ta’sir ko‘rsatishini isbotladi. Kuzatuv va diagnostika asosida quyidagi 
asosiy natijalar qayd etildi:
1. Bolalarning ta’limga qiziqishi oshdi. O‘yin texnologiyalaridan foydalangan guruhlarda bolalarning dars 

jarayonidagi faol ishtiroki 38 % ga oshdi. Tarbiyalanuvchilarning o‘z tashabbusi bilan savollar berishi va 
mashg‘ulotlarda faol ishtirok etishi kuzatildi.

2. Nutq faoliyati rivojlandi. Didaktik o‘yinlar davomida bolalarning yangi so‘zlarni eslab qolishi, to‘liq gap tuzishi 
va muloqotda faol ishtirok etish ko‘rsatkichlari 24 % ga oshgani aniqlandi. Shuningdek, hikoya tuzish va 
savollarga aniq javob berish ko‘nikmalari shakllandi.

3. Mantiqiy fikrlash va tafakkur rivojlandi. Mantiqiy o‘yinlar orqali bolalarda ketma-ketlikni aniqlash, muammoga 
yechim topishga urinib ko‘rish, moslashtirish va taqqoslash kabi fikrlash faoliyatlari 31 % ga oshdi.

4. Jamoada ishlash va ijtimoiylashuv kuchaydi. Rolli va harakatli o‘yinlarda bolalar o‘zaro muloqot qilish, o‘yin 
qoidalariga amal qilish, do‘stlariga yordam berish va navbat kutish kabi ijtimoiy ko‘nikmalarni egalladi. 
Jamoaviy o‘yinlarda qatnashgan bolalarda ijtimoiylashuv ko‘rsatkichi 29 % ga yuqori bo‘ldi.

5. Mustaqil fikrlash va ijodkorlik rivojlandi. O‘yin faoliyatida erkin rollarni bajarish, yangi o‘yin qoidalarini taklif 
qilish va ijodiy fikrlarni ifoda etish orqali ijodkorlik salohiyati oshdi. Ayrim bolalarda ijodiy yondashuv dara-
jasi 22 % ga ko‘tarilgani diagnostika kartalari orqali qayd etildi.

6. Pedagogik jarayon samaradorligi oshdi. O‘yin texnologiyalaridan foydalangan pedagoglar darslarni yanada 
qiziqarli, interaktiv va samarali tashkil etgani sababli, o‘quv jarayonida ishtirok faolligi hamda bilimlarni 
o‘zlashtirish darajasi ortdi.
Shuningdek, ota-onalar bilan olib borilgan suhbatlar natijasida aniqlanishicha, bolalar uyda ham o‘rgangan 

o‘yinlarni davom ettirgan, yangi bilimlarni amaliy faoliyatda qo‘llagan hamda xotira va tafakkur jihatdan rivojla-
nish kuzatilgan.

Umuman olganda, o‘yin texnologiyalaridan samarali foydalanish maktabgacha ta’lim jarayonida ta’lim sifati 
oshishiga xizmat qiladi, bolalarning har tomonlama rivojlanishida muhim omil bo‘lib, ularni maktabga tayyor-
lashda muhim ahamiyat kasb etadi. Shu bilan birga, tarbiyaviy jarayonni qiziqarli va samarali tashkil etish 
imkonini yaratadi.

O‘yin texnologiyalaridan ta’lim jarayonida foydalanish samaradorligi tahlili shuni ko‘rsatdiki, o‘yinlar nafaqat 
bolaning vaqtini mazmunli o‘tkazish, balki uning bilim, ko‘nikma va malakalarini shakllantirishda muhim metodik 
vosita sifatida xizmat qiladi. O‘yin faoliyati davomida bola atrof-muhit bilan tanishadi, o‘z fikrini erkin ifoda etadi, 
nutq faoliyati rivojlanadi hamda ijtimoiylashuv jarayoni jadallashadi.

Tahlil jarayonida o‘yin texnologiyalari orqali bolalarda quyidagi jihatlar rivojlangani kuzatildi:
• Kognitiv rivojlanish: bolalar mavzularni ongli va mustahkam o‘zlashtirdi; mantiqiy o‘ylash, muammoga 

yechim topish va tahlil qilish ko‘nikmalari shakllandi.
• Ijtimoiy-emotsional rivojlanish: rolli va jamoaviy o‘yinlarda muloqot ko‘nikmalari, do‘stlarga yordam berish, 

tartibga amal qilish, o‘z fikrini to‘g‘ri yetkazish qobiliyatlari rivojlandi.
• Nutq rivoji: hikoya tuzish, savollarga javob berish, yangi so‘zlardan foydalanish holatlari kuchaydi.
• Jismoniy rivojlanish: harakatli o‘yinlar orqali muvofiqlashtirish, chaqqonlik, koordinatsiya va umumiy 

harakat faolligi oshdi.
O‘yin texnologiyalaridan foydalanishda e’tiborga olinishi lozim bo‘lgan jihatlar:

• O‘yinlarni bolaning yosh va individual xususiyatlariga mos tanlash;
• O‘yin maqsadini oldindan belgilab olish va uni ta’lim mazmuni bilan uyg‘unlashtirish;
• Pedagog tomonidan o‘yin jarayonida faol boshqaruv va kuzatuvni amalga oshirish;
• O‘yin natijalarini baholab borish hamda rivojlanish dinamikasini monitoring qilish.

Tadqiqot davomida raqamli interaktiv o‘yinlardan foydalanish bolalarda darsga qiziqish va o‘zlashtirish 
samaradorligini oshirganligi qayd etildi. Bu esa o‘yin texnologiyalarini raqamli ta’lim vositalari bilan uyg‘unlash-
tirish istiqbollari yuqori ekanini tasdiqlaydi.

XULOSA VA TAKLIFLAR
O‘tkazilgan tadqiqotlar va amaliy kuzatuvlar shuni ko‘rsatdiki, o‘yinlardan samarali foydalanish maktab-

gacha ta’lim jarayonini yanada qiziqarli, samarali va bola uchun tushunarli qiladi. Chunki bola o‘yin orqali o‘rga-
nadi, atrof-muhitni anglaydi, yangi bilimlarni quvonch bilan qabul qiladi va ularni mustahkam eslab qoladi.

Birinchidan, o‘yinlar bolalarning ta’limga bo‘lgan qiziqishini oshiradi. Oddiy tushuntirish yoki kitob o‘qib 
berish bilan solishtirganda, o‘yin orqali o‘zlashtirilgan bilimlar bolalar tomonidan tezroq tushuniladi va xotirada 
uzoqroq saqlanadi.

Ikkinchidan, o‘yinlar bolalarning nutqini rivojlantiradi. O‘yin jarayonida ular so‘zlashadi, savol beradi, 
javob topadi va fikrini erkin ifoda etishni o‘rganadi. Bu jihat ularning maktabga tayyor bo‘lish jarayonida muhim 
ahamiyat kasb etadi.

Uchinchidan, o‘yin orqali bolalar o‘zaro do‘stlashadi, navbat kutishni, o‘yin qoidalariga rioya qilishni, 
yordam so‘rash va yordam berishni o‘rganadilar. Bu esa ularni jamiyatda muloqot qilishga va ijtimoiylashuvga 
tayyorlaydi.

To‘rtinchidan, o‘yin faoliyati davomida bolaning tafakkuri, mantiqiy fikrlashi, kuzatuvchanligi va ijodiy salo-
hiyati rivojlanadi. Masalan, “qaysi rang?”, “qaysi shakl?”, “qaysi tartib bilan?” kabi o‘yinlar orqali bola tez fikrlash 
va muammolarga yechim topishni o‘zlashtiradi.

Beshinchidan, o‘yinlar dars jarayonini jonlantiradi, bolalarga zerikmasdan, faol ishtirokda bilim olish imkonini 
beradi. Bu esa pedagog uchun ham darsni samarali tashkil etish va natijadorlikka erishishda yordam beradi.

Shunday qilib, o‘yin texnologiyalari maktabgacha ta’limning ajralmas qismi bo‘lishi zarur. Chunki bola 
aynan o‘yin faoliyati orqali biladi, rivojlanadi, muloqot qiladi, o‘ziga bo‘lgan ishonchini mustahkamlaydi hamda 
yangi bilimlarni osonlik bilan o‘zlashtiradi.

Takliflar:
Kelgusida ta’lim jarayonida o‘yin texnologiyalaridan samarali foydalanishni ta’minlash uchun quyidagilarga 

e’tibor qaratish maqsadga muvofiq:

• Pedagoglar o‘yinlarni bolaning yoshi va qiziqishlariga mos holda tanlashi zarur;

• O‘yinlarning maqsadi oldindan aniqlanib, uni o‘quv materiallari bilan uyg‘unlashtirish lozim;

• Raqamli va interaktiv o‘yinlardan foydalanish orqali bolalarning ta’limga bo‘lgan motivatsiyasini yanada 
oshirish mumkin;

• O‘yin jarayonida bolaning rivojlanish holatini doimiy kuzatib borish va bu jarayonda ota-onalar bilan hamkor-
likda ishlash muhim ahamiyatga ega.

Xulosa qilib aytganda, o‘yin texnologiyalaridan samarali foydalanish maktabgacha yoshdagi bolalarning 
har tomonlama rivojlanishida katta ahamiyatga ega bo‘lib, ularni maktabga tayyorlashda muhim vosita sifatida 
xizmat qiladi. Bu esa ta’lim jarayonining samaradorligini oshirishda innovatsion pedagogik yondashuv sifatida 
e’tirof etilishi mumkin.

